
				এই পাতাটির মুদ্রণ সংশোধন করা প্রয়োজন। 
磺话闻 Yue
পরিচ্ছদে সে নিজের দেশের কায়দা-কানুন বজায় রাখে ; কিন্তু আমরা মুসলমান হলেই নিজের দেশের যা কিছু সৰ ছেড়ে দিয়ে তুর্কি ফেজ মাথায় তুলি কেন ? আরবী, ইরানী, তাতার, আফগান সবাই মুসলমান-কিন্তু কেউ নিজের দেশের পোষাক ছেড়ে অপরের পোষাক পৰ্ব্বতে যায় না। আমরাই বা কোরবো 6:कन ?”
পণ্ডিতজী হাসতে হাসতে বললেন--"আমাদের দেশী শ্ৰীষ্টানেরা যে জন্যে পাতলুন পরে ফিরিঙ্গি সাজতে যায়, তোমরাও সেইজন্যে ফেজ মাথায় দিয়ে তুর্কি সাজো ?”
নদের চাদ বললে-“কথাটা অপ্রিয় হ’লেও ঠিক । বিদেশীর কাছে থেকে যারা ধৰ্ম্ম পেয়েছে তারা ধৰ্ম্ম নেবার সঙ্গে সঙ্গে বিদেশী আচার ব্যবহারও নিয়ে নেয় । অণুর ভাবে ওগুলো না হ’লে ধৰ্ম্মটা খোলতাই হয় না । অথচ ধৰ্ম্মের সঙ্গে এ সমস্ত বাইরের আচারের এমন ত কোন ঘনিষ্ঠ সম্বন্ধ নেই। আজ যদি আপনি চীনেম্যানের কাছ থেকে কংফুৎজের ধৰ্ম্মে দীক্ষিত হন, তা’হলে আপনাকে আরকুলা বা টিকটিকির চাটনি যে কেন খেতে হবে, তা ত বুঝতে পারছিনে। সাত হাত নলের ভিতর দিয়ে চণ্ড র ধোয়া না। টানলে কংফুংজ চোটে যাবেন-এই বা কেমন আবদার ?”
টিকটিকির চাটনির কথা গুনে হলধর খুঁড়ো মুখ সিটিকে বললে-“আরো খৃঃ ”
পণ্ডিতজী বললেন-“খুড়ো হে, অত নাক সিটিকে না ।

